
Md. 396. Befndarálit

um frv. til laga um breyting á lögum um ritsima- og talsímakerfi íslands, 
nr. 35, 20. okt. 1913 (þgskj. 51, 61, 65, 67, 71, 98).

Auk þessa frumvarps fjekk nefndin sex önnur til meðferðar og auk 
þess málaleitanir frá þingmönnum Árnesinga og þingmönnum Húnvetninga. 
Er hjer farið fram á breytingar á símalögunum:

I. Þskj. 61 fer fram á, að simi til Raufarhafnar sje talinn i 2. flokki.
II. Þskj. 65 vill gera sima frá Egilsstöðum uin Unaós til Borgarfjarðar, 

annars flokks sima.
III. Þskj. 51 krefst, að sími frá Búðardal til Tjaldaness verði talinn til 

2. flokks, en sá simi er nú hvergi í lögum.
IV. Á þskj. 71 er farið fram á, að selja i 2. flokk simalinu til Æð- 

eyjar og Snæfjalla, til Höfða í Grunnavik, Látra i Aðalvík tim Hesteyri, og 
frá Hesteyri að Höfn á Hornströndum.

Á öllum þessum símum er hin mesta nauðsyn. Raufarhöfn er sú 
eina hátahöfn milli Akureyrar og Seyðisfjarðar, er trygga má kalla og liggur 
vel til fiskveiða. Eru þar nú stundaðar sildveiðar og aðrar fiskveiðar af kappi, 
en mundu þó vaxa að miklum mun óðar en simi væri þangað lagður. — 
Borgfirðingar eystra eiga yfir fjall að sækja til læknis, og er þeim því lífs- 
nauðsyn, að ná simasambandi sem fyrst. — Svo er og um Dalamenn. Úr 
norðurhluta sýslunnar eiga þeir ýfir fjall að sækja til læknis. En er til læknis 
kemur, má vel vera, að hann sje á öðrum enda hjeraðs að embættisverki. 
Ef sími væri til Tjaldaness, mætti verða þess vís, áður lagt væri á fjallveginn, 
hvar læknir væri. Og ef hann væri þá eigi viðlátinn, mætti fara til Hólma- 
vikur. Mundi þá siminn stytta ferðina um fulla tvo daga og bjarga mörgu 
mannslifi. Auk þess er á Tjaldanessandi verslunarstaður og mun skamt 
að bíða þess, að smáþorp verði þar. — Siminn um Æðey til Hafnar á 
Hornströndum er og hið mesta nytsemdar fyrirtæki, þvi að hann er til hins 
mesla gagns fyrir fiskveiðar landsins.

Nefndin leitaði álits landssimasljórans um þessi mál og svaraði bann 
í brjefi, dags. 18/? 1914. Það brjef látum vjer fylgja nefndarálitinu (flgskj. I.). 
í þessu brjefi lofar símastjórinn, að láta leggja þessar línur árið 1916. Nú 
mundu þeir eigi verða lagðir öllu fyr, þótt fram gengi frumvörpin. Nefndin 
vill þvi mælast til þess við flutningsmenn, að þeir taki aftur frumvörp sin, 
en hafi fyrirheit Alþingis og símastjórnar, að símarnir verði lagðir 1916. •— 
Undir þessa grein kemur og málaleitun frá þingmönnum Húnvetninga, er 
nefndinni barst, þar sem þeir fara fram á það, að simi sje settur frá Blöndu- 
ósi til Kálfshamarsvikur.

V. Þgskj. 98 fer fram á, að í 3. flokk verði tekinn sími um Austur- 
Skaflafellssýslu. Nefndinni þykir viðurhhilamikið, að sá sje upp tekinn, að 
leggja sima eflir allri suðurströndinni. Þvi að henni þykir vafasamt, að slikt 
mundi borga sig. En vilji næsta þing ráðast í það, þá lelur hún þenna sima 
sjálfsagðan.



VI. Á þgskj. 67 fer þingmaður Eyfirðinga, Stefán Stefánsson, fram á 
það, að siminn frá Sauðárkróki til Siglufjarðar verði settur i 1. flokk. Meiri 
hluta nefndarinnar þykir sanngjarnt, að næsta þing verði við þessari kröfu, 
þar sem hreinn ársarður nemur á hverju ári fullum helmingi af framlagi 
hjeraðanna (árið sem leið kr. 5010.00).

VII. Enn kom málaleitun frá sýslunefnd Árnessýslu og þingmönnum 
Árnesinga um »að landsímalinan milli Stokkseyrar og Eyrarbakka verði, án 
tillags frá hjeraðinu, lögð til innanbæjarsambanda Stokkseyrar og Eyrarbakka, 
þannig, að þau þorp bæði verði talin i sama talsimakerfinu (innanbæjar)«. 
Þetta telur nefndin eiga að vera samningsmál milli landsimans og hjeraðsins, 
en hún vill þó gefa málaleitun Árnesinga meðmæli sin.

VIII. Nefndin vildi kynna sjer, hvað liði loftskeytastöð i Reykjavik 
og fjekk í þvi skyni ýmsar skýrslur frá stjórninni. Þvi næst leitaði hún eftir 
tillögum simastjórans. Hann rilaði nefndinni þá brjeí 24. júli og Ijet þvi fylgja 
yfirlitsskýrslu yfir kostnað við loftskeytastöðvar (flgskj. II. og III). Á skjölum 
þessum má sjá, að stjórninni hefir borist tilboð frá frönsku fjelagi, en ekkert 
orðið úr; og að stjórnin hefir viljað komast að samningum við Dani um, að 
þeir setji loftskeytastöð á Færeyjum, svo að stöðin í Reykjavík þurfi eigi að 
draga lengri leið en 700 stikuþúsundir eða til Færeyja. Meiri hluti nefndar- 
innar litur svo á, að lögin 1912 § 6 geri ráð fyrir lengri leið en til Færeyja, 
er þau ákveða, að stöðin dragi til útlanda. Þvi að Færeyjar eru svo litlar, að 
menn munu eigi kalla þær »land«. Stöðin þarf auðvitað að ná bæði til Skot- 
lands og Noregs, og væri best að hún næði alla leið til Glace Ray (ísvikur) í 
Vesturheimi. Nú segir í brjefi C. Hage ráðherra til Suenson, að frá Reykja- 
vik til Rjörgvinjar sje 1400 st.þ., en til Skotlands 1150, og sýnist þvi einsætt, 
að reisa þegar í stað loftskeytastöð, sem dregur til Rjörgvinjar. Ástæður fyrir 
þvi liggja hverjum manni i augum uppi, en eru nú orðnar áþreifanlegar, 
siðan Englar hófu ófrið, því að skeyti eru nú 8 stundir á leiðinni frá Kaup- 
mannahöfn, enda má búast við að klipt verði sundur simasambandið þá og 
þegar.

Meiri hluti nefndarinnar skorar því á stjórnina, að láía reisa sem fyrst 
Marconi- loftskeytastöð, sem dregur að minsta kosti 1400 stiku þúsundir.

Alþingi 5. júli 1914.

Skúli Thoroddsen, Bjarni Jónsson frá Vogi
formaður. skrifari.

Renedikt Sveinsson.

Stefán Stefánsson Eyf. Eggert Pálsson
(með fyrirvara). (með fyrirvara).

Björn Hallsson 
(með fyrirvara).

Pjetur Jónsson.
Með skýrskoturi til sjerstaks fyrirvara.



Fyrirvari.

Sá fyrirvari, sem jeg vil hafa gagnvart nefndarálitinu i ritsimamálinu, 
snertir ekki aðal- niðurstöðu nefndarinnar, þá sem sje, að hún vill ekki mæla 
með framgangi fyrirliggjandi simafrumvarpa á þessu þingi, þvi henni er jeg 
samþykkur. En það eru ýms ummæli i álitsskjali nefndarinnar, sem jeg er 
ekki alveg samþykkur, og sumum er jeg alveg mótfallinn.

Jeg er mótfallinn því, að Siglufjarðarsiminn sje tekinn i 1. flokk síma. 
Jeg hefi það eftir landssimastjóra sjálfum, sem þar er kunnugastur, að tekjur 
simans sje hlutfallslega ekki meiri, móts við simakostnað, en sumra annara 
sima í 2. flokki. Þeir simar myndu því koma, eða eiga að koma jafnframt 
eða strax á eftir í 1. fl., og væri þá flokkaskipunin sama sem eyðilögð. En 
vegna 3. flokks sima er einmitt nauðsynlegt, að hún haldist að minsta kosti 
þangað til þeir eru komnir upp flestir. Auk þess er þess að gæta, að þessi 
mikla brúkun Siglufjarðarsimans stendur stuttan tíma árs (veiðitimann á Siglu- 
firði). Hina timana stendur þessi sími mjög neðarlega í röð landssimanna. 
Væri þá nær, að auka tillagið úr landssjóði til simaþjónustunnar eitthvað 
þann tímann og fara þann meðalveg.

Um loftskeytastöðina er það að segja, að jeg vil alls eigi að nefndin eða 
þingið beiti áhrifum á landsstjórn og simastjóra viðvíkjandi því, hvernig henni 
er hagað innan þeirra takrparka, sem simalögin sjálf setja. Þar álít jeg 
stjórnina betur setta til að fara sem heppilegast að, heldur en þingið.

Pjetur Jónsson.

Fylgiskjal I.

LANDSSÍMASTJÓRINN.
Reykjavik 18. júlí 1914.

Til
formanns ritsimanefndarinnar á Alþingi.

í tilefni af breytingatillögum þeim, sem fram hafa komið við lög um 
ritsima og talsímakerfi íslands frá 22. október 1912, leyíi jeg mjer að gera 
þessar athugasemdir:

Þegar Alþingi 1912 var búið að samþykkja nefnd lög og vissa var 
fengin fyrir þvi, að hægt væri að fá hið nauðsynlega lán með aðgengilegum 
kjörum, lögum samkvæmt, þá var samin áætlun um linulagningar fyrir árin 
1913, 1914, 1915 og að nokkru leyti fyrir 1916. í þessari áætlun, sem samþykt 
var af stjórnarráðinu, er gert ráð fyrir að leggja nokkurn veginn jafn mikið 
af simalinum á ári hverju, þannig að hinir vönu verkstjórar og vinnumenn 
landssimans geti átt von á stöðugri sumarvinnu, og með því móti eru mest 
likindi til, að landssiminn geti haldið þessu fólki; sömuleiðis er tekið tillit til 



þess, hve miklu simastjórnin með þvi fólki, sem hún hefir á að skipa, með 
góðu móti getur komið í framkvæmd af línurannsóknum, stofnun nýrra stöðva, 
sæsimalagningum m. m. á hinu stutta sumri, auk hinnar venjulegu vinnu við 
starfræksluna, aukning og viðhald línanna, flutning stöðva o. m. fl.

Samkvæmt nefndum lögum eiga línur þær, sem getið er um i 2. og 
3. grein, og ekki voru áður lagðar, að leggjast með lánsfje. Þessar linur voru:

1. Talsimalína frá Húsavík um Oxarfjörð til Vopnaíjarðar.
2. Tengilina milli Norðfjarðar og Fjarðar i Mjóafirði.
3. Nauðsynlegir aukaþræðir á eldri stauraraðir.
4. Reykjavik — Þingvellir.
5. Hjarðarfell — Ólafsvík — Sandur.
6. Miðey — Vik i Mýrdal.
7. FáskrúðsQörður — Djúpavogur.
8. Djúpavogur — Hornafjörður.
9. Hliðarsimar til Kópaskers, Pórshafnar og Hafnar í Bakkafirði.

. 10. Hliðarsimi til Hriseyjar.
11. Loftskeytastöð i Reykjavik.
12. Nauðsynlegar breytingar og endurbætur á núverandi aðallinum 

(5. gr.).
Kostnaðurinn við fyrnefnda 12 liði var áætlaður Va miljón kr. Það 

var álitin hæfileg upphæð með því að skifta vinnunni á 3 ár, eins og að 
framan er sagt.

Árið 1913 voru þessar linur lagðar:
Hjarðarfell — ólafsvík — Sandur ... ......................... kr. 28,267,91
Reykjavík — Þingvellir..................................................... — 25,421,18
Tvöfaldur koparþráður Reykjavík — Ölfusárbrú .......... — 16,392,01
Hliðarsimi til Hriseyjar..................................................... — 7,110,60
Undirbúningur við línuna til Víkur i Mýrdal (staurakaup) — 13,284,70
Byrjað á flutningi Hnunnar frá Smjörvatnsheiði til Hell- 
isheiðar.......................................................................  ... — 11,957,21

Samtals kr. 102,433,61

Árið 1914 verður samkvæmt áætluninni þetta framkvæmt: 
Lokið við linuna til Víkur í Mýrdal. 
Lokið við að flytja linuna af Smjörvatnsheiði.
Lögð lína frá Vopnafirði til Þórshafnar, með hliðarlinu til Hafnar i 

Bakkafirði.
Lögð lína frá Fáskrúðsfirði til Djúpavogs.
Festur upp tvöfaldur koparþráður milli Kalastaðakots og Grundar, 

Borðeyrar og Sauðárkróks og milli Akureyrar og Breiðumýrar.
Járnþræðirnir teknir niður milli Egilsstaða og Eskifjarðar og i þeirra 

stað festir upp koparþræðir.
Kostnaðurinn við þetta verður tekinn af ritsimaláninu og mun nema 

• ca. kr. 210,000,00. Orsökin til þess, að upphæðin er helmingi hærri í ár en í 
fyrra, er sú, að festir hafa verið upp fleiri koparlinur á eldri stauraraðir, og 
kostar það mikið, þó að vinnan sje tiltölulega mikið minni en við nýjar staura- 



raðir. Enn fremur mun þetta ár verða lögð, ef ástæöur leyfa, einkalína frá 
ísafirði til Súgandafjarðar.

Árið 1915 er samkvæmt áætluninni meiningin að leggja linur þær, 
er nú skal greina:

Lokið við linuna til Húsavíkur frá Þórshöfn með hliðarsíma til 
Kópaskers.

Lokið við linuna til Hornafjarðar frá Djúpavogi.
Norðfjörður — Fjörður i Mjóafirði.
Umbætur á linunni EskiQörður — Norðfjörður, lagður jarðsimi yfir 

Oddsskarð.
Umbætur og að nokkru leyti tlutningur á línunni á Rjúpnafellshálsi 

og Hofshálsi.
Loftskeytastöð i Reykjavik.
Þetta alt mun kosta ca. 200,000 kr.
Þar af loftskeytastöðin ca. 80,000 kr.
Enn fremur verður liklega nauðsynlegt 1915 að hengja upp nj’ja tvö- 

falda linu milli Egilsstaða og Vopnafjarðar, þar eð varla er hægt að koma 
þvi af, sem nú er að gera á þessari einu talsímalínu, sem nú er á þessu 
svæði, og búast má við að viðskifti aukist, þegar línan til Þórshafnar og Húsa- 
vikurer fullger.

Árið 1915verða þá fullgerðar, samkv. áætluninni, þær línur, sem nefndar 
eru í 3. og 4. gr. laganna og leggjast eiga með lánsfje (1. og 2. flokks).

Jeg vil mælast til þess, að Alþingi breyti ekki, nema brýnustu nauð- 
syn beri til, þessari lagningaráætlun, sem er vel hugsuð, og þar er sniðinn 
stakkur eftir vexti; auðvitað er hægt að framkvæma fleiri simalagningar árlega 
með þvi að fá útlenda verksljóra og að nokkru leyti meira útlent vinnuafl, 
en það álit jeg af mörgum ástæðum mjög óheppilegt; þá yrði að hraða lagn- 
ingunni af alefli og yrði það dýrt, sbr. línulagningin 1916, þarsem hver km. af 
simalinu kostar ca. 3O°/o meira en nú. Sömuleiðis álit jeg það óheppilegt og 
auk þess alveg tilgangslaust að flytja nokkra af núverandi 3. fl. linuin upp i 
2. tl. Af línum þeim, sem getið er um í margnefndum lögum verða að eins 
3. fl. línur ólagðar í árslok 1915 (auk nauðsynlegra aukaþráða), og standa þá 
þessar 3. fl. línur allar jafnt að vigi, og verður það á þingsins valdi seinna 
að ákveða i hvaða röð ber að leggja þær, sbr. 7. gr. laganna.

Jeg get ekki sjeð að nein ástæða sje til þess að Alþingi það, sem 
nú er saman komið, geri nokkurar breytingar eða viðbætur við ritsimalögin. 
Jeg geng út frá þvi sem gefnu, að linur þær, sem gert er ráð fyrir að fram- 
kvæmdar verði 1915, verði fyrst lagðar, og meiru geta starfsmenn landssimans 
ekki komið af fyrir árslok 1915.

Fyrir Alþingi 1915 verður lagt frumvarp um nýlagningu fyrir árið 1916 
og getur þá þingið gert ákvarðanir um breytingar þær, sem nú liggja fyrir.

Samkvæmt 7. gr. laganna á árið 1916 og framvegis að leggja nýjar 
línur með tekjuafganginum við starfrækslu landsimans. Þessi tekjuafgangur 
verður árið 1916 ca. 100,000 kr. Eflir þvi, sem sjeð verður nú, álit jeg að 
leggja megi það ár linur þær, sem hjer segir:



Talsímalina frá Keflavík um Hafnir og Reykjanes til 
Grindavikur ca................................................kr. 17,000,00

Talsimalína til Hvammtanga ................................. — 6,000,00
-----— Skagastrandar og Kálfshamarsvíkur — 20,000,00 
 — Raufarhafnar  — 15,000,00 
 Búðardalur — Svinadalur — Staðarhóll —-----------21,000,00 
——-til Unaóss og Borgarfjarðar .........................—.... 32,000,00

Alls: kr. 111,000,00
Tillag frá sj’slunum ca. .................................kr. 20,000,00
Af tekjuafganginum ................................................. kr. 91,000,00
Ef tekjuafgangurinn skyldi hrökkva til, væri rjett 

sama ár að kaupa einkalinu til Súgandafjarðar, sem að 
h'kindum verður lögð i ár ca...................................................kr. 7,000,00

Samtals: kr. 98,000,00
Eins og sjá má af því, sem að framan er sagt, verður liklega ekki 

• nauðsynlegt að taka nýtt lán i útlöndum til linulagninga i framtiðinni, og þó 
geta ritsimakerfi og talsímakerfi landsins tekið eðlilegum framförum og aukn- 
ingu, sniðinni eftir þörfum og efnaástæðum.

Við hvert einstakt breytingarfrumvarp, sem fram er komið, vil jeg 
leyfa mjer að gera þessar athugasemdir:

Við frumvarp nr. 51 (Dalasýsla).
Jeg er sammála um það, að ekki er skýrt tekið fram i 1. gr. laganna, 

að með linunni »um Barðastrandarsýslu« sje átt við linu um norður hluta 
Dalasýslu, en það hefir altaf verið meiningin, að lina þessi ætti áð liggja frá 
Búðardal um Asgarð og Svínadal og þaðan um Barðastrandarsýslu yfir Foss- 
heiði til Bildudals. Svæðið frá Staðarhóli til Bildudals er enn ekki nákvæm- 
lega rannsakað, en linuna á svæðinu Búðardalur — Staðarhóll um Svinadal 
má leggja eftir rannsókn þeirri, sem gerð var af Halvorsen verkfræðingi árið 
1906. Þessa línu frá Búðardal til Bildudals hefi jeg hugsað mjer, að leggja 
af 3,3 m/m koparþræði til þess að Bildudalur og stöðvarnar þar i nánd geti 
fengið betra talsímasamband við hina hluta landsins en þeir hirigað til hafa 
haft, sakir hinna tiltölulega löngu sæsima til ísafjarðar. Hver kilómeter er 
því tiltölulega dýr, svo linuna verður að leggjá stystu leið. Þessvegna getur 
varla komið til mála, að leggja linuna um Staðarfell og Skarð og sú linuleið 
er auk þess ekki rannsökuð. Eins og hjálagður uppdráttur sýnir er þessi 
leið nærri 4 sinnum lengri heldur en leiðin Ásgarður — Staðarhóll. Sakir 
þess að koparþráðslínan er talsvert dýrari en járnþráðslinan, mun borga sig 
betur að leggja tvær aukalinur, aðra frá Ásgarði að Staðarfelli og hina frá 
Staðarhóli að Skarði, heldur en að fara hringinn i kring með aðallínuna. Eins 
og eg áður hefi tekið fram, er það þ^'ðingarlaust að færa línu þess upp i 3. 
gr. laganna, þvi það verður hvort sem er ekki hægt að leggja hana fyr en 
1916. Jeg vil því leggja til að frumvarpið verði látið niður falla að sinni.

Við frumvarp nr. 61 (Raufarhöfn).
’ Linan til Raufarhafnar er nokkuð löng, 30—35 km. frá Kópaskeri eða 
Svalbarði. Samkvæmt áætluninni var það meiningin, að senda verkamanna- 
flokk til norðurlandsins 1915 til að leggja linuna frá Þórshöfn til Húsavikur, 



115 km. 115 ^km. er það mesta, sem hægt er að heimia að jafnvel nokkuð 
fjölmennur verkamannaflokkur geli komið af á einu sumri — og veðrið þarf 
að vera hagstætt, ef það á að takast að koma línunni alla leið til Húsavíkur 
1915. Ef leggja ætti þessa linu 1915, þyrfti að senda þangað sjerstakan verka- 
mannaflokk, og yrði það bæði dýrt og erjilt. Tilætlunin er, að sá sami verka- 
mannaflokkur, sém 1915 leggur linuna frá Þórshöfn til Húsavikur, skuli 1916 
leggja Raufarhafnarlinuna og linuna til Unaóss og Borgarfjarðar. Eg verð því 
að leggja til að frumvarpið verði látið niður faJla að sinni og að næsta Al- 
þingi taki það til meðferðar og ákveði upphæð sýslutillagsins.

Við frumvarp nr. 65. (Unaós — Borgarfjörður).
Það er, að eg hygg, alveg sama hvort þetta frumvarp verður samþykt 

eða felt, því lina þessi getur samt ekki orðið lögð fyr en 1916. Eg verð því 
að leggja til að frumvarpið verði látið niður falla og þingið taki það til með- 
ferðar um leið og hinar línurnar, sem leggja á 1916 og ákveði upphæð sj’slu- 
tillagsins.

Við frumvarp nr. 71 (Norður-ísafjarðarsýsla).
Þessar línur eru ekki rannsakaðar. Siðasta Alþingi skoraði á stjórn- 

ina, að láta rannsaka þær þelta ár. Þetta var mjer tilkynt i vetur. Þar eð 
mjer var kunnugt um, að hin nýju kort hermálaráðaneytisins danska yfir þetta 
svæði muni koma út i haust, fór eg fram á það við stjórnarfáðið, að eg mætti 
láta rannsókn þessa biða til sumarsins 1915, þvi að með aðstoð þessara korta 
er bæði Ijettara og betra að rannsaka leiðir þær, sem um er að velja, og áætla 
útgjöldin. Þetta var mér leyft. Eg er sammála flutningsmanni i því, að lin- 
una eigi að leggja, ef hægt er, frá Ögri með sæsima yfir til Æðeyjar, en eg 
álit að ekki beri að koma fram með breytingartillögur um þetta fyr en linu- 
leiðirnar, sem til tals geta komið, hafa verið vandlega rannsakaðar og áætlað- 
ar. Öll likindi eru til þess, að aftur muni koma fram breytingartillögur, þegar 
rannsóknin er búin. Af ástæðum þeim, sem áður er getið um, finst mjer vera 
tilefnislaust á þessu stigi málsins að færa þessar linur úr 3. flokki yfir í 2. flokk.

Við frumvarp nr. 67 (Siglufjarðarsiminn).
Linan Sauðárkrókur — Siglufjörður á jafn rjettilega heima i 2. tlokki, 

eins og flestallar aðrar línur í þeim flokki.
Eg get hugsað, að tillögumaður hafi gert sjer talsvert skakka hugmynd 

um tekjurnar af Siglufjarðarlinunni. í skýrslu um störf landssimans fyrir árið 
1913 stendur, að brutto tekjurnar við stöðina á Siglufirði sjeu: kr. 11,460,00 

og gjöldin................................................................... — 990,00
Eftir kr. 10,470,00 

Af brutto tekjunum eru ... 7620,00 kr. fyrir simskeyti til útlanda, en þar af 
ber landssimanum að eins ca. 1300,00 kr.

Eftirstöðvarnar kr. 6320,00 hefir landssíminn greitt til millirikja- 
sæsímans og hinna útlendu simstjórna. Það sem eftir verður af tekjum lands- 
simans á Siglufirði eru þá kr. 10,470,00 -4- 6,320,00 eða hreinar tekjur alls kr. 
4,150,00. Siglufjarðarlinan gefur ekki af sjer meiri °/o af lagningarkostnaðinum 
heldur en margar aðrar 2. fl. línur.

Þá er og annað, sem hjer þarf að taka til greina, að næsta ár er út- 
runnin 5 ára ábyrgð hreppsnefndarinnar á Siglufirði fyrir þátttöku i starfrækslu 



stöðvarinnar, og verður þá illfært eða alls ekki auðið að fá þessa bluttöku 
endurnýjaða með þeim venjulegum skilyrðum, er gilda fyrir slíkar stöðvar.

Eg vil því alvarlega ráða frá, að mál þetta verði tekið til meðferðar 
af þinginu núna.

Að minni hyggju væri rjettast og rjettlátast, að taka ekki til greina 
neina beiðni um eftirgjöf á tillögum til linanna, sem lagðar eru eða lagðar 
kunna að verða á næstu árum, fyrri en allar línur þær, sem tilgreindar eru i 
núgildandi símalögum, eru að fullu lagðar en taka þá i einu lagi til ihugunar 
og meðferðar spurninguna um eftirgjöf að nokkuru eða öllu leyti á tillögunum.

Brjef þetta vil eg leyfa mjer að óska, að nefndin láti prenta sem fylgi- 
skjal við álit sitt.

(). Forberg.

Fylgiskjal II.

LANDSSÍMASTJÓRINN.
Reykjavik 24. júlí 1914.

Til formanns ritsínianefndarinnar
Alþingi.

í tilefni af fyrirspurn i brjefi 20. þ. m. viðvikjandi loftskeytastöð við 
Reykjavik o. fl. leyfl jeg mjer að koma með eftirfarandi athugasemdir:

Samkvæmt lögum um ritsima og talsimakerfi íslands 22. október 1912 
íj 0 er landsstjórninni heimilt að láta reisa loftskeytastöð við Reykjavik, er hafi 
nægan kraft til sambands við útlönd, eftir nánara ákvæði landssljórnarinnar 
og í samræmi við gildandi samninga.

Eins og kunnugt er hefir Stóra norræna ritsimafjelagið, samkvæml 
gefnu einkaleyfi til fjelagsins 30. júni 1905, einkarjett í 20 ár til að halda uppi 
ritsimaviðskiftum milli íslands og útlanda.

Pað er þvi ekki fyrir hendi, sem stendur, að selja upp þráðlausa slöð 
i þeim tilgangi, að hún taki við þessum viðskiflum.

Það sem liggur næst og mest riður á, er að byggja þráðlausa stöð, 
sem getur afgreitt við skip á hafi. Auk þess liggur fyrir að reyna, ef hægt 
er með sanngjörnum kostnaði, jafnframt að koma á þannig fyrirkomnlagi, að 
ef sæsimaslit kæmi fyrir, gæti þráðlausa slöðin haft varasamband við útlönd.

Slikt fyrirkomulag álítur landssimastjórnin að megi fá með þvi, að 
selja upp þráðlausa stöð nálægt Reykjavik, sem að degi til dregur ca. 700 km. 
(Færeyjar), og reyna að koma þvi til leiðar að Danmörk eða Slóra norræna 
ritsimafjelagið, eða eitthvert annað fjelag setti upp samskonar stöð í Færeyj- 
um. Síðarnefnd stöð mundi þá aök Reykjavikur draga til Englands og Noregs. 
Landsstjórnin var á sömu skoðun og hóf þegar í stað samningsleitun við Dan- 
mörku og Stóra norræna ritsimafjelagið um málið.

Málinu seinkaði, og var frestað sökum þess, að danski ritsimastjórinn 
vildi fyrst taka ákvörðun i málinu um þráðlaust samband milli Þórshafnar og 
Syderö í Færeyjum, þar sem ekki var hægt að halda sæsimanum i lagi, og 
hvort hægt væri að gera Þórshöfn að sameiginlegri viðskiftastöð bæði við 
Reykjavik og Syderö.

Sumarið 1913 var, að svo miklu leyti sem mjer er kunnugt, málið 
ekki fyllilega til lykta leitt, en allar líkur eru til að Danmörk, eða Stóra nor- 
ræna ritsimafjelagið muni seinna verða við ósk vorri um stofnsetningu sams- 
konar þráðlausrar stöðvar í Færeyjum.

Haustið 1913 barst stjórnarráðinu, gegnum frönsku sljórnina og utan- 
ríkisráðaneytið frá »La Société Francaise Radioelectrique« tilboð um stofn- 
setningu loftskeytastöðvar nálægt Reykjavik, með kjörum, sem fyrst i stað 
virtust mjög aðgengileg. Stjórnarráðið tók að semja við fjelagið, sem samt 
sem áður smámsaman setti fleiri og fleiri skilyrði; meðal annars vildi fjelagið 
áskilja sjer rjett til eftirlits o. fl. Var þá hætt samningum við þetta fjelag í vor.



Siðan hefir ekkert nýtt eða frekara komið fram viðvikjandi Fær- 
eyjastöðinni.

Landssimastjórninni er það Ijóst, að nú er kominn timi til að setja 
upp þráðlausa stöð til viðskifta við skip á sjó, og mun hún hið fyrsta stinga 
upp á við landsstjórnina, að hvort sem Færeyjastöðin verður bygð um leið eða 
ekki, þá verði á árinu 1915 sett upp þráðlaus stöð nálægt Reykjavík, sem 
annaðhvort dregur jafnlangt á daginn og áður er talað um, eða styttra, að eins 
ætluð til að afgreiða við skip á hafi.

Ákvörðun um stærð stöðvarinnar er, ef ekki verður öðruvisi ákveðið 
af þingi eða landsstjórn, komin undir lagningskostnaði stöðvarinnar, saman- 
borið við aukakostnað við væntanlega stækkun stöðvarinnar seinna. Áætlanir 
yfir þetta eru ekki fengnar enn þá.

Hjálagt sendist listi yfir nokkrar Marconi og Telefunken stöðvar; af 
honum sjest að stöð, sem á daginn dregur ca. 700 km. kostar ca. 80,000 krónur, 
og nægilega sterk strandar-skipastöð, sem að degi til dregur 250—300 km. ca. 
40,000 krónur. (Stöðvarnar eru hjer um bil helmingi langdrægari á nóttunni, 
en á daginn).

Um loftskeytaaðferð er engin föst ákvörðun tekin enn þá, en oss er 
það Ijóst, að íslandsstöðin verður að geta afgreitt við stöðvar, sem nota neista- 
aðferðina, en þá aðferð nota flestar skipastöðvar.

Aðferðir Marconis og Telefunkens eru útbreiddustu neistaaðferðirnar. 
Aðferðir þessar eru i raun og veru báðar jafn góðar; þessi tvö fjelög vinna nú 
saman og hafa umráð yfir einkaleyfum og nýjum uppgötvunum hvors annars 
á þessu sviði. Paulsens aðferðin virðist hata nokkra yfirburði, þegar um lengri 
fjarlægðir er að ræða og er ódýrari i lagningunni, en mjer er enn þá ekki 
fullkunnugt, hvort þessi aðferð reynist vel til viðskifta við neistastöðvar.

Fyrverandi Marconi-firðritari, hr. V. Finsen ritstjóri, er sem stendur er- 
lendis, og hefir landssiminn falið honum að kynna sjer ýmislegt viðvíkjandi 
hinni islensku loftskeytastöð, meðal annars einnig að rannsaka, hvort Paulsens- 
stöð getur afgreitt fullnægjandi við neistastöð. Herra Finsen hefir fengið dá- 
lítinn styrk frá landssimanum í þessum tilgangi; einnig hefir verið sjeð um að 
útvega honum aðtang að stöðvum þeim, sem hann óskar að heimsækja o. fl.

Uppsetning loftskeytastöðvar, með venjulegu langdragi, 100 km. á dag- 
inn, á togara kostar hjer um bil 7000 kr.

Samkvæmt tilmælum gerði Telefunken svohljóðandi tilboð hingað 1913. 
Styrkleiki 0,2 kw. á loftnetinu, langdragi með 17 km. masturshæð, 105 km. á 
daginn, 175 km. á nóttunni. Verð 6000 mörk, þar í ekki með talinn flutn- 
ingur, masturshækkun, hliðarstög og önnur vinna um borð við simaher- 
bergi o. fl.

Mjer hefir verið sagt að loftskeytastöðvar á frönsku togurunum, sem 
eru við veiðar hjer við land, kosti 10,000 franka, en þær eru jafn langdrægar 
og framangreint.

Eins og áður er getið er sem stendur engin áætlun til yfir kostnað 
við stækkun landsstöðvar.

Við stofnsetningu loftskeytastöðvar 1915 verður að notasem rekstursafl, 
venjulegan steinoliumótor eða diselmótor ásamt rafmagnsgeymi. Við væntan- 
lega stækkun stöðvarinnar seinna, ætti að mega gera ráð fyrir að rafmagn



fengist frá heykjavik, seiii rekstursafl. Þannig fjelíi burt kostnaður við útvegun 
á stærri mótor, og einnig rafmagnsgeymi, sem er fremur dýr. Möstrin fyrir 
loflnetin á að byggja þannig, að þau megi hækka án aukakostnaðar eða breyt- 
inga á möstrunum, sem fyrir eru.

Á að giska mun verðið á landsstöðinni verða þannig:
I Stöðin með 1400 km. langdragi á daginn bygð strax ca. kr. 150,000,00 

II — — 700 — — - — — 80,000,00
III Stöð II stækkuð i 1400 km. seinna............................... — 80,000,00

IIII Landsstöð aðeins ætluð til afgreiðslu við skip i hafl með
250—300 km. langdragi á daginn ............................... — 40,000,00

O. Forberg.



Sammenstilling af nogle radiotelegrafiske normale Stationstyper af Marconi og Telefunkens System.
Fylgiskjal III.

System
Energi i Kw. Mast- 

höjde i 
Meter

GaranteretRæk- 
kevidde i Km. Bölgelængde i Meter Omtrentlig Pris cif 

Reykjavik i Kroner 
excl. Driftsmaskineri, 
Ladedynamo, Akkumu- 
latorbatteri, Montering

Omtrentlig Pris i Kr. 
cif Reykjavik incl. Drifts- 
maskineri, Ladedynamo, 

Akkumulatorbatteri, 
men excl. Montering

Stationerne i fær- 
dig Stand anslaaes 
omtrentlig til föl- 

gende Belöb i 
KronerPrimart I Anto- 

men
over 

aaben Sö
over 
tludt 
Land

Afsender Modtager

Marconi 1,5 »
49
4a 370 »

300
600 100—2300 24570,00 » ca. 42300,00

do. 5 » 2a78 740 »

600
900

1200 100—2300 47684,00 » — 79700,00

Telefunken 1,5 0,5 30 250 125

300
450
600 200—2000 15735,00 19620,00 — 36500,00

do. 3,5 1,5 45 500 350

450
600
900 200—4000 24250,00 30700,00 — 50000,00

do. 5 2,5 60 600 450

600
900

1650 200—4000 35600,00 48400,00 — 73000,00

do. 10 5 85 900 650

600
900

1650 220—4000 59800,00 79500,00 — 120000,00

De anförte Priser er omtrentlige. Bygninger, Mur- og Fundamentarbejder, Vandledning, Gjærde, Transport til Byggested, 
Montering er ikke medtagne. Fri Grund forudsættes. ’


